
Metallar sirtida korroziyon yorilishni yuzaga kelish omillari

Annotatsiya: Bugungi kunda fan texnika-texnologiyani rivojlanishi natijasida
metallarda korroziya turlari va jarayonlari ko’payib bormoqda. Shu sababli hozirgi
vaqtda qo’llanilib kelinayotgan korroziyaga qarshi kurashish chora-tadbirlari har
doim ham samarali bo’lavermaydi. Natijada bir nechta omillar ta’sirida metallar
sirtida korrozion yorilishlar hosil bolmoqda.

Abstract: Today, as a result of the development of Science Technology-
Technology, there are more and more types and processes of corrosion in metals. For
this reason, the anti-corrosion measures currently in use are not always effective. As a
result, corrosion cracks are formed on the surface of metals under the influence of
several factors.

Metall byumlar, jihozlar, konstruktsiyalar va qurilmalarning korroziyasidan
planetamiz bo’yicha ko’riladigan zarar misli ko’rilmagan raqamlarni tashkil qiladi.
Masalan birgina Amerika Qo’shma Shtatlarida korroziya tufayli ko’riladigan zarar
yiliga 300 mlrd dollarni tashkil qgiladi, bu esa mamlakat milliy daromadining 6% ni
tashkil qgiladi.

Rossiya Federatsiyasida korroziya tufayli har yili metall fondi umumiy
massasining 12% yo’qoladi, bu esa yillik ishlab chiqariladigan metallning 30%
demakdir. Bunday ulkan bevosita zarardan tashqari yana juda katta bilvosita zararlar

ham mugqarrardir. Ularga metall jihozlar quvvatining yo’qolishi, avariyalar tufayli
ularning majburiy to’xtatishdan ko’riladigan zararlar kiradi.

Korrozion yorilishda korroziyaga olib keluvchi mexanik kuchlar qotishma yoki
metalldagi kristall donalarini bir - biridan ajratib, kristall donachalari bo'ylab ta'sir
etishi mumkin. Natijada metallning mo'rtligi ortadi, korrozion ajralish kengayib borib
yoriglarga aylanadi. Ularning o’sish tezligi ba'zan 10 mm/soatgacha yetadi.

Korrozion yorilish asosan quyidagi asosiy omil sababli bo’ladi:

e clektrokimyoviy omil - qirilish, mikroyorilish oqibatida yuzaga kelgan
metall sirtidagi nuqsonlar natijasida kuchaygan mabhallliy yemirilish, himoya
qavatlarining buzilishi (agressiv ion-aktivatorlar ta'sirida), fazaviy o'zgarishlar tufayli
yuzaga kelgan metall ichki tuzilishidagi o’zgarishlar metall sirtiga va uning
yoriqlariga agressiv muhit ta'sirining turli xilligidir;

e mexanik omil - mahalliy yemirilish uchun plastik deformatsiya tufayli
yuzaga keladigan sharoit, metall sirtidagi himoya qatlamning buzilishi, plastik
deformatsiyalangan sirtda anod polyarizatsiyalanishining kamayishi, kristall
panjarada mexanik kuch ta'sirida "nugsonlar" hosil bo'lishi;

e adsorbsion omil - agressiv muhitning metall sirt yuzasi bilan o'ziga xos
ta'siri. Adsorbtsion ta'sir tufayli metall sirtining energiyasi kamayadi va natijada
metallning kimyoviy qarshilik kuchi kamayadi (Rebinder effekti).

Adsorbtsiyalangan zarrachalar metall yoriqchalariga sinishi tufayli ularning
kengayishi, yemirilayotgan yuzaning kattalashib borishiga sabab bo'ladi. Bunday
ta'sir korroziya maxsulotlari ishtirokida ham sodir bo'ladi.

Korrozion yorilish uch bosqichdan iborat bo'ladi:

e yoriglarning hosil bo'lishi (inkubatsiya davri);

e korrozion-mexanik yoriqlarning kengayishi;

e yoriqlarning metall ichki gismi tomon o'sishi va konstruktsiyani buzilishi
(sinishi, yorilishi, otilishi).

1-rasm. Metall sirtidagi lokal buzilishlarning yuzaga kelishi
1-sirtdagi himoya pardasi; 2-himoya pardasining buzilishi; 3- beqaror faza; 4-
kuchlanishlar to'plangan joyda buzilishi; 5-ion-aktivator ta'sirida; himoya qavatining
buzilishi; 6-donachalar chekkasida ortigcha metall qo'shimchalarini ajralib chiqishi;
7- metalldagi nugsonlarning sirtga chiqishi; 8-cho'zuvchi kuchlar.

Metall sirtidagi korrozion-mexanik yoriglar himoya qobig’ining buzilishi va shu
joyda anod yemirilishining lokallashuvi bilan kichik - kichik yallig'lanishlar
ko'rinishida paydo bo'ladi. Metallning sirti elektrokimyoviy jihatdan geterogen bo'lib
qolishi va bu joylarda yuzaga kelgan yemirilish o'choqlari mexanik kuchlar va
adsorbtsion (xemosorbtsion) ta'sir tufayli kengayib, chuqurlashib boradi (1- rasm).

Mikroyoriglar cho'qqilarida mexanik kuchlarning ortishi (Gx>Gwme) - plastik
deformatsiyalanishga sharoit yaratib lokal anod erish jarayoni nuqtalari yoki
“chuqurcha” lar (0,05 mkm) paydo bo'lishiga sabab bo'ladi. Bu holat kuchayishiga
mikroyoriqlarda sirt-faol moddalar adsorbtsiyasi, metallning burilishi (egilishi) katod
jarayonida ajralib chiquvchi H, ham o'z ta'sirini ko'rsatadi. Mexanik kuchlarning
yanada ortishi (Gx>>Gy) yoriglarning yanada kattalashuvi va chuqurlashuviga olib
keladi. Yoriglarning chuqurlashuvi mexanik kuch tekisligiga perpendikulyar
yo'nalishda kuchayib boradi (2-rasm (a,b)).

RPN iy

2-rasm. Korrozion-mexanik yorilishlarning hosil bo’lishi va kengayishi.

¢k, Gk - kontsentratordagi potentsial va mexanik kuchlanish;

¢Ome, Gme - metalldagi potentsial va mexanik kuchlanish;

Bu holatda atrofdagi mikroyoriglar kengayishi biroz sekinlashib, chuqurlashib
borayotgan yoriq kengayib boradi (0,5-2,5 mm/soat). Bu jarayonda mexanik
kuchlanishning ortishi oqibatida metallning shu qismida mo'rtlashuvini kuchaytiradi
va sinishgacha olib keladi.

Korrozion yorilishning kritik potentsiali mavjud bo'lib, undan manfiy potentsial
qiymatida korrozion yorilish kuzatilmaydi. Uning qiymati metallning tabiati va
korrozion muhit aktivligiga bog'liq. Undan musbat potentsialda (anod
polyarizatsiyasi) ion-aktivator adsorbtsiyasi, undan past giymatida (katod polyari-
zatsiyasi) ion-aktivator desorbtsiyasi kuzatiladi.

Yapon va Amerika tadqiqotchilari izlanishlarining natijalari ko'rsatishicha:
korrozion yorilish tufayli barcha buzilish va talofatlarning 26,1-41,6% kelib chigar
ekan. Umumiy Kkorroziya jarayonlarining 14,3-25%1 pitting va yallig'lanish
korroziyasiga to'g'ri keladi.

Korroziyaga chidamlilikni tekshirishda quyidagi vazifalar maqgsad qilib
qo’yiladi.

- har xil korroziya turlarda yemirilish mexanizmini aniqlash;

- material va qotishmalarning har xil muhitlarda korroziyaga bardoshliligi
haqida qiyosiy ma’lumotlar olish;

- detal yoki nusxa korrozion hossalariga ta’sir etuvchi omillarni aniqlab,
korroziyaga qarshi himoyaning samarali usullarini belgilash;

Korrozion yemirilish materiallarning ishlash sharoitiga: muhit harorati,
muhitning kimyoviy tarkibi, ishlash tartibi, hosil bo’luvchi ichki va tashqi
kuchlanishlar, muhitning harakat tezligi, bosim, material tarkibi va boshga shu
kabilarga bog’liq bo’ladi. Shuning uchun faqat laboratoriya sharoitida sinovlar etarli
bo’lmay, foydalanish sharoitini modellashtirish va har xil foydalanish sharoitlarida
materiallarni sinash keng ko’lamda olib boriladi. Korroziya bardoshlilikga sinash
usullariga qo’yiladigan umumiy talablar standartlarda belgilab qo’yilgan.

Korroziyabardoshlikka sinalayotgan nusxa materiallarning kimyoviy tarkibi,
hossalari, strukturasi, ishlab chikarish texnologiyalarini aniq bilish zarur. Nusxalar
oddiy shaklga ega bo’lishi, kerakli o’lchamlar aniqligini va korroziyadan hosil
bo’lgan mahsulotlarni tozalashni ta’minlashi kerak. Odatda qalinligi 5...10 mm, yuza
o’lchamlari 25x40 mm bo’lgan plastinka nusxalar (chigirlangandan keyin) yoki
diametri 10...20 mm, balandligi 40 mm silindrsimon nusxalar olinadi. Bir vaqtning
o’zida kamida uchtadan nusxalar sinaladi.

Korroziyabardoshlik sifatiy, yarim miqdoriy (ballarda) va miqdoriy
ko’rsatkichlarga bo’linadi.

Korroziyaning sifatiy ko’rsatkichlariga nusxalar va sinalayotgan suyuq mubhit
tashqi ko’rinishlari o’zgarishi, ya’ni ko’zdan kechirish bilan nazorat qilish va
baholash, sirtlarning anod va katod qismlarini aniglash uchun qo’llaniladigan
indikatorlar yordamida sinash kiradi.

Korroziyani baholashning miqgdoriy usullariga massalarni va hajmlarni aniqlash,
elektrokimyoviy magnitometrik va monometrik kabi usullar kiradi.

